
(Gníomhartha reachtacha) 

BUISÉID 

GLACADH CINNTITHEACH (AE, Euratom) 2023/278 

bhuiséad bliantúil an Aontais Eorpaigh don bhliain airgeadais 2023 

TÁ UACHTARÁN PHARLAIMINT NA hEORPA, 

ag féachaint don Chonradh ar Fheidhmiú an Aontais Eorpaigh, agus go háirithe Airteagal 314 de, 

ag féachaint don Chonradh ag bunú an Chomhphobail Eorpaigh do Fhuinneamh Adamhach, agus go háirithe Airteagal 106a de, 

ag féachaint do Chinneadh (AE, Euratom) 2020/2053 ón gComhairle an 14 Nollaig 2020 maidir le córas acmhainní dílse an Aontais 
Eorpaigh agus lena n-aisghairtear Cinneadh 2014/335/AE, Euratom (1), 

ag féachaint do Rialachán (AE, Euratom) 2018/1046 ó Pharlaimint na hEorpa agus ón gComhairle an 18 Iúil 2018 maidir leis na rialacha 
airgeadais is infheidhme maidir le buiséad ginearálta an Aontais, lena leasaítear Rialacháin (AE) Uimh. 1296/2013, (AE) 
Uimh. 1301/2013, (AE) Uimh. 1303/2013, (AE) Uimh. 1304/2013, (AE) Uimh. 1309/2013, (AE) Uimh. 1316/2013, (AE) 
Uimh. 223/2014, (AE) Uimh. 283/2014, agus Cinneadh Uimh. 541/2014/AE, agus lena n-aisghairtear Rialachán (AE, Euratom) 
Uimh. 966/2012 (2), 

ag féachaint do Rialachán (AE, Euratom) 2020/2093 ón gComhairle an 17 Nollaig 2020 lena leagtar síos an creat airgeadais ilbhliantúil 
do na blianta 2021 go 2027 (3), 

ag féachaint do Chomhaontú Idirinstitiúideach an 16 Nollaig 2020 idir Parlaimint na hEorpa, Comhairle an Aontais Eorpaigh agus an 
Coimisiún Eorpach maidir leis an smacht buiséadach, le comhar in ábhair bhuiséadacha agus le bainistíocht fhónta airgeadais, agus 
maidir le hacmhainní dílse nua, lena n-áirítear treochlár i dtreo acmhainní dílse nua a thabhairt isteach (4), 

ag féachaint do dhréachtbhuiséad ginearálta an Aontais Eorpaigh don bhliain airgeadais 2023, a ndearna an Coimisiún é a ghlacadh an 
1 Iúil 2022, 

ag féachaint don seasamh ar dhréachtbhuiséad ginearálta an Aontais Eorpaigh don bhliain airgeadais 2023, a ndearna an Chomhairle é a 
ghlacadh an 6 Meán Fómhair 2022 agus é a chur ar aghaidh chuig Parlaimint na hEorpa an 9 Meán Fómhair 2022, 

ag féachaint do Litir leasaitheach Uimh. 1/2022 ón gCoimisiún an 5 Deireadh Fómhair 2022 ar dhréachtbhuiséad ginearálta an Aontais 
Eorpaigh don bhliain airgeadais 2023, 

ag féachaint don rún a ghlac Parlaimint na hEorpa an 19 Deireadh Fómhair 2022 ar an seasamh ón gComhairle ar dhréachtbhuiséad 
ginearálta an Aontais Eorpaigh don bhliain airgeadais 2023, 

ag féachaint do na leasuithe a ghlac Parlaimint na hEorpa an 19 Deireadh Fómhair 2022 ar an dréachtbhuiséad ginearálta, 

(1) IO L 424, 15.12.2020, lch. 1.
(2) IO L 193, 30.7.2018, lch. 1.
(3) IO L 433I, 22.12.2020, lch. 11.
(4) IO L 433I, 22.12.2020, lch. 28.

ag féachaint don litir a sheol Uachtarán na Comhairle an 19 Deireadh Fómhair 2022 á chur in iúl nach bhféadfaidh an Chomhairle na 
leasuithe uile a ghlac Parlaimint na hEorpa a fhormheas, 

ag féachaint don litir chuig Uachtarán na Comhairle an 24 Deireadh Fómhair 2022 lena ndearnadh cruinniú den Choiste Idir-réitigh a 
chomóradh, 

ag féachaint don fhíoras gur tháinig an Coiste Idir-réitigh ar chomhaontú maidir le téacs comhpháirteach laistigh den tréimhse 21 lá dá 
dtagraítear in Airteagal 314(6) den Chonradh ar Fheidhmiú an Aontais Eorpaigh, 

ag féachaint d’fhormheas na Comhairle ar an téacs comhpháirteach an 22 Samhain 2022, 

ag féachaint d’fhormheas Pharlaimint na hEorpa ar an téacs comhpháirteach an 23 Samhain 2022, 

ag féachaint do Rialacha 95 agus 96 de Rialacha Nós Imeachta Pharlaimint na hEorpa, 

Á DHEARBHÚ: 

Airteagal Aonair 

Tá an nós imeachta faoi Airteagal 314 den Chonradh ar Fheidhmiú an Aontais Eorpaigh tugtha chun críche agus tá buiséad bliantúil an 
Aontais Eorpaigh don bhliain airgeadais 2023 glactha go cinntitheach. 

Arna dhéanamh in Strasbourg, an 23 Samhain 2022.  

An tUachtarán 
R. METSOLA     

